
  
      ᑐᓴᒐᒃᓴᖅ 
 

ᓄᓇᕗᑦ ᒐᕙᒪᒃᑯᖏᑦ ᐊᖅᑭᑦᑐᕆᐊᖁᔨᙱᑦᑐᑦ ᑮᓇᐅᔭᓕᐅᑦᓯᐊᖏᑦᑐᑦ 
ᓄᓇᕗᑦᒥᐅᑦ ᐊᑭᓕᕐᑐᕆᐊᓕᖏᓐᓂᒃ ᐅᖄᓚᐅᑎᓯᐅᑎᓄᑦ 

 
ᐃᖃᓗᐃᑦ, (ᔫᓂ 13, 2000) –  ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑭᐅᓪᕕᓐ ᐃᖕ ᐅᓂᒃᑳᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᑦ ᖃᓄᐃᓕᖓᓂᐊᕐᒪᖔᑕ ᓄᐊᔅᕕᔅᑎᐊᒃᑯᑦ ᐅᖄᓚᐅᓯᕆᔨᒃᑯᑦ ᑐᒃᓯᕋᐅᑎᖓᓐᓄᑦ 
ᐊᑭᑦᑐᕆᐊᒃᑲᓐᓂᖁᔨᓂᖏᓐᓄᑦ ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᐅᑭᐅᖅᑕᖅᑐᒥ ᐅᓂᒃᑳᕐᑎᓪᓗᒍ ᑲᓇᑕᐅᑉ 
ᓈᓚᐅᓯᕆᔨᖏᓐᓄᑦ ᐊᒻᒪ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᑐᔾᔨᖃᑎᒌᕐᔪᐊᖏᓐᓄᑦ (ᕋ$+ᕋ). 
 
ᒥᓂᔅᑕ ᐃᖕ ᐅᖃᓪᓚᓚᐅᕐᑐᖅ ᓈᓚᐅᓯᕆᔨᒃᑯᓐᓄᑦ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᓪᓗ ᑲᑎᒪᑎᓪᓗᒋᑦ 
ᕙᐃᑦᕼᐅᐊᔅᒥ, ᑕᓚᕖᓴᒃᑯᑦ ᑲᑎᒪᓂᖃᕐᑎᓪᓗᒋᑦ ᒥᑦᑎᒪᑕᓕᒻᒦᑦᑐᓂ ᐅᓐᓄᒃ. 
 
ᓄᐊᔅᕕᔅᑎᐊ ᑐᒃᓯᕋᕐᖓᑕ, ᐃᓚᖓᒍᑦ, ᐊᑭᑦᑐᕆᐊᖁᔨᓪᓗᑎᒃ ᓄᓇᓕᓐᓂ ᐅᖄᓚᓗᓂ ᐊᑭᓕᕐᓱᐃᓂᐅᕙᒃᑐᓂᒃ 
$5-ᑖᓚᓪᓗᐊᒥᒃ ᑕᖅᑭᑕᒫᑦ ᐅᖄᓚᐅᑎᖃᕐᑐᓕᒫᓄᑦ.  ᓄᓇᕗᑦ ᒐᕙᒪᒃᑯᖏᑦ ᐅᑉᐱᕈᓱᒻᒪᑕ 
ᐃᓱᒪᕐᓴᖅᓯᐅᕈᑎᐅᒃᑲᓐᓂᕆᐊᖃᕐᓂᖓᓂᒃ ᐊᑭᑦᑐᕆᐊᖁᔭᐅᓂᖓ, ᐊᒃᑐᐃᓂᖃᕋᔭᕐᖓᑦ 
ᑮᓇᐅᔭᓕᐅᕋᓱᒃᑎᐅᔪᓂᒃ ᓂᐅᕐᕈᑎᖃᕐᐸᒃᑐᓂᒃ ᐊᒻᒪ ᓄᓇᓕᓐᓂᒥᐅᑕᑦ ᐊᑭᓕᕐᑐᕆᐊᓕᖏᓐᓂᒃ.  ᓂᕆᐅᒃᑐᑦ 
ᐱᒋᐊᓛᕆᐊᖓ ᔮᓐᓄᐊᕆ 2001. 
 
"ᐅᓄᕐᑐᑦ ᓄᓇᕗᑦᒥᐅᑦ ᐃᓚᔮᕇᑦ ᐅᖄᓚᐅᑎᒥᓐᓂᒃ ᐊᑐᖅᐸᙱᒻᒪᑕ ᐅᖓᓯᒃᑐᒧᑦ," ᒥᓂᔅᑕ ᐃᖕ ᐅᖃᖅᑐᓂ.  
"ᐊᑭᑦᑐᕆᐊᕐᑕᐅᒃᐸᑕ ᑕᖅᑭᑕᒫᑦ ᐊᑭᓕᕐᑐᕆᐊᓖᑦ ᐊᓰᓐᓇᓖᓂᐊᒻᒪᕆᒻᒪᑕ ᓄᓇᓕᓐᓂ ᐅᖄᓚᐅᑎᓂᒃ 
ᐊᑐᐃᓐᓇᖃᕐᓂᕐᒧᑦ ᓄᓇᕗᑦᒥᐅᓄᑦ ᐃᓚᒌᓄᑦ.  ᓈᓚᐅᓯᕆᔨᒃᑯᑦ ᑐᓴᐅᒪᖃᑦᑕᐅᑎᓕᕆᔩᓪᓗ ᑕᒪᑐᒥᖓ 
ᐃᓱᒪᕐᓴᖅᓯᐅᕈᑎᖃᕆᐊᖃᒻᒪᕆᒃᑐᑦ ᐃᓱᒪᓕᐅᓕᕈᑎᒃ ᑐᒃᓯᕋᐅᒻᒥᑦ ᐊᑭᑦᑐᕆᐊᕈᒪᓂᕐᒧᑦ.  ᐅᖄᓚᐅᑎᓖᑦ 
ᓄᓇᓖᓐᓇᕐᒥᓂ ᐅᖄᓚᕙᒃᑐᑦ ᐊᑭᓕᕐᓱᐃᓂᕆᕙᒃᑕᖏᑦ ᐊᑭᑦᑐᕆᐊᕐᑕᐅᒃᑲᓐᓂᕆᐊᖃᕈᓐᓃᕐᖓᑕ." 
 
ᓄᓇᕗᑦ ᒐᕙᒪᒃᑯᖏᑦ ᐃᑲᔪᕐᑐᐃᕗᑦ, ᑕᒪᐃᓐᓂᒐᓚᒃ, ᐊᒥᐊᒃᑯᖏᓐᓂᒃ ᓄᐊᔅᕕᔅᑎᐊᒃᑯᑦ ᑐᒃᓯᕋᐅᑎᖏᓐᓂᒃ, 
ᐊᑭᑭᓪᓕᒋᐊᖁᔨᓂᖏᓐᓂᒃ ᐅᖓᓯᒃᑐᒧᑦ ᐊᑭᓕᐅᑎᐅᕙᒃᑐᓂᒃ ᐅᖄᓚᐅᑎᓕᓐᓄᑦ.  ᐊᖏᖅᑕᐅᑉᐸᑦ, 
ᑐᒃᓯᕋᐅᑎᖓᒍᑦ ᐊᑐᐃᓐᓇᕈᐃᔪᓐᓇᕐᓯᓂᐊᕐᑐᑦ ᓲᕐᓗ ᐅᖄᓚᐅᑎᒃᑯᑦ ᓴᖅᑮᑲᐅᑎᒋᓲᓂᒃ ᐅᖄᓚᔪᑦ 
ᓈᓴᐅᑎᖏᓐᓂᒃ, ᐊᒻᒪ ᓄᓇᓖᑦ ᐊᑐᐃᓐᓇᖃᕈᓐᓇᕐᓯᓗᑎᒃ ᖃᕆᓴᐅᔭᒃᑯᑦ ᑎᑎᕋᕐᐸᓪᓕᐊᔾᔪᑎᐅᕙᒃᑐᓂᒃ 
ᐅᖓᓯᒃᑐᒧᑦ ᑐᓴᐅᒪᖃᑦᑕᐅᑎᔾᔪᑎᓂᒃ. 
 
"ᒫᓐᓇᓕ ᐊᖑᒻᒪᑎᙱᑦᓯᐊᕋᑦᑕ ᐊᑭᑭᓐᓂᕐᓴᐅᔪᓐᓇᕐᑐᓂᒃ ᑐᓴᐅᒪᖃᑦᑕᐅᑎᐅᕙᒃᑐᓂᒃ ᖃᐅᑕᒫᑦ 
ᐊᑐᖅᑕᐅᒐᔪᒃᑐᓂᒃ ᖃᓪᓗᓈᓂ ᑲᓇᑕᒥ," ᒥᓂᔅᑕ ᐃᖕ ᐅᖃᐅᔾᔨᓪᓗᓂ ᓈᓚᐅᓯᕆᔨᒃᑯᓐᓂᒃ 
ᑐᓴᐅᒪᖃᑦᑕᐅᑎᓕᕆᔩᓪᓗ ᑲᑐᔾᔨᖃᑎᒌᖏᓐᓂᒃ.  "ᑐᓴᐅᒪᖃᑦᑕᐅᑎᔪᓐᓇᕆᐊᖃᕋᓗᐊᕐᒥᒐᑦᑕ ᐃᒻᒥᓂᒃ 
ᐃᓅᖅᑲᑎᒌᒃᑐᑕ, ᓇᒻᒥᓂᖅ ᐱᓕᕆ%ᕕᖃᕐᑐᑕ, ᐃᓕᓐᓂᐊᕐᑎᐅᓪᓗᑕ ᓄᑖᒥᒃ ᐃᓕᓐᓂᐊᕐᐸᓕᕐᑎᓪᓗᑕ 
ᐃᓕᓐᓂᐊᕐᕕᓐᓂ, ᐊᒻᒪ ᖃᐅᔨᒪᔪᒻᓚᕆᐅᓪᓗᑕ." 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕈᓐᓇᕐᑐᑎᑦ: 
ᕕᓐᑎ ᕼᐋᓄᓕᓐ 
ᐊᐅᓚᑦᑎᔨ, ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ   
ᓄᓇᕗᑦ ᒐᕙᒪᒃᑯᖏᑦ    

 (867) 979-5822 ᐅᖄᓚᐅᑖ 
 (867) 979-5833 ᓱᒃᑲᔪᒃᑰᕈᑖ 

cEns/4f5: whalonen@gov.nu.ca

